
15ókeypis blað frá Miðlahúsinum

henni gjøgnum árini. Tað hevur tikið henni 
nógv ár at sannføra seg sjálva um, at virðið, 
hon hevur er størri, enn hon hevur hildið. 

– Eg hevði ikki kunnað farið á handils­
skúla, um eg ikki hevði havt tikið eitt ár við 
Áir fyrst. Eg blívi nokkso rørd at tosa um 
skúla, tí tað hevur plágað meg gjøgnum 
árini, at eg ikki havi kunnað.

Av hesum sama er hon vorðin alsamt 
meir uppmerksom upp á skúlalívið hjá 
døtrunum og syrgt fyri, at tær ikki vórðu 
happaðar, og at tær kendu seg tryggar. Eis­
ini sigur hon, at hoyrir hon ein lærara svara 
keðiligt ella niðrandi í dag, so talar hon at. 
Eisini tá viðmerkingin ikki er ætlað henni.

Maiken sigur, at hon ikki hevur kent tað 

sum eina forðing, at hon er elsti næmingur 
í flokkinum við Áir og í handilsskúlanum

– Eg føldi tað ikki á mær sum menniskja, 
at eg var eldri enn hini, og hugsaði ikki so 
nógv um tað. Tað er ongin forðing, at man 
er gamal og bara er saman við teimum 
ungu, sigur Maiken.

Í summar verður hon liðug við FHS og 
ynskir at sleppa í læru á skrivstovu. Um 
hetta ikki eydnast, hugsar hon um at halda 
á fram á handilsskúlanum, tí hon sigur, at 
hon tímur ómetaliga væl at ganga í skúla.

– Eg havi ikki fingið nakað lærupláss 
enn, og um eg ikki fái nakað so kanska eg 
taki allan handilsskúlan, og so ætli eg mær 
í læru aftana, sigur hon.

Skúlin
var mín
skrekkur

Skúlin var mín skrekkur fyrr,
og eg fekk ofta at vita frá lærarum,

at eg hvørki dugdi ella kundi

– Eg hevði ikki kunnað farið á handilsskúla, um eg ikki hevði havt tikið eitt 
ár við Áir fyrst. Eg blívi nokkso rørd at tosa um skúla, tí tað hevur plágað 

meg gjøgnum árini, at eg ikki havi kunnað, sigur Maiken Neshamar


